
				এই পাতাটির মুদ্রণ সংশোধন করা হয়েছে, কিন্তু বৈধকরণ করা হয়নি। 


এ বয়স কালাে লক্ষ দীর্ঘশ্বাসে

এ বয়স কাঁপে বেদনায় থরােথরাে।


তবু আঠাবাের শুনেছি জয়ধ্বনি,

এ বয়স বাঁচে দুর্যোগে আর ঝড়ে,

বিপদের মুখে এ বয়স অগ্রণী

এ বয়স তবু নতুন কিছু তাে করে।


এ বয়স জেনাে ভীরু, কাপুরুষ নয়

পথ চলতে এ বয়স যায় না থেমে,

এ বয়সে তাই নেই কোন সংশয়—

এ দেশের বুকে আঠারাে আসুক নেমে॥

	        এই পাতাটি অন্য কোনো ভাষায় উপলব্ধ নয়।

